
GOUVÈNÈ CUOMO ANONSE LIMIT EMISYON KI PWOPOZE POU PWOTEJE 

SANTE PIBLIK AK KALITE LÈ 
 

Nouvo règleman Eta pou redwi emisyon Oksid Azòt ak Matyè Patikil  
 
 
Gouvènè Andrew Cuomo jodia te anonse ke Eta New York te pwopoze yon nouvo 
règleman nan tout eta ki pral amelyore kalite lè epi pwoteje sante piblik lè yo plase limit 
sou emisyon apati sous jenerasyon ki distribye tankou jeneratè dyezèl ak motè gaz 
natirèl yo. Nouvo règleman sa ap aliyen Eta New York avèk standa kalite lè federal epi 
ede redwi nan chanjman klima. 
 
“Etabli limit sou emisyon danjere sa yo se yon etap pwogrè nan bi pou pwoteje kalite lè 
a, ansanm avèk sante Nouyòkè yo,” te deklare Gouvènè Cuomo. “Nouvo estanda sa 
yo ap redwi polisyon, plis ankouraje devlopman enèji renouvlab epi sipòte efò eta sa 
pou konbat chanjman klima.” 
 
Règleman ki pwopoze a, 6 NYCRR Pati 222, spesifikman sible azòt oksid ak emisyon 
matyè patikil e li se yon konpozan enpòtan nan efò Eta New York pou reponn a nouvo 
standa nasyonal kalite lè anbyan ozòn ki pi strik (NAAQS) nan 2018, jan li egzije daprè 
lwa sou Lè Pwòp federal. Emisyon oksid Azòt kontribye nan fòmasyon kouch ozòn 
anbatè, prensipal konpozan bwouya. Toulède ozòn ak matyè patikil ka koze efè sante 
negatif, enkli pwoblèm respirasyon tankou opresyon, difikilte pou respire, tous ak 
iritasyon nan nen. Nouvo règleman sa redwi tou lòt polyan toksik yo ki koze pa 
konbisyon gaz dyezèl e li pral ankouraje itilizasyon sous enèji renouvlab distribye non-
emetè. 
 
Depatman Konsèvasyon Anviwonman Eta New York ap aksepte kòmantè piblik sou 
règleman ki pwopoze a jiska 18 fevriye 2016. 
 
Komisyonè pa Entèrim Depatman Konsèvasyon Anviwonamn Eta New York Basil 
Seggos te deklare, “Règleman sa ki pwopoze a redwi polisyon pandan lap kenbe enèji 
fyab e li se yon gwo etap nan direksyon efò konpreyansif eta pou amelyore kalite lè, 
pwoteje sante piblik epi takle chanjman klima. Nouvo règleman sa ap ede redwi 
itilizasyon gaz fosil pandan lap kondwi nan tranzisyon enèji renouvlab, e se yon lòt 
egzanp vivan sou angajman Gouvènè Cuomo pou pwoteje anviwonman ak ekonomi 

Eta New York.” 
 
Règleman ki pwopoze a ap konplete pwogram Refòme Vizyon Enèji (REV), sa ki gen 
entansyon pou tranzisyone New York a yon rezo elektrisite ki pi pwòp ak pi efikas ki pral 
redwi polisyon kabònn ki koze chanjman klima.  
 
Richard Kauffman, Prezidan Enèji ak Finans pou New York, te deklare, “Daprè 
Refòme Vizyon Enèji (REV) a, elektrisite ki te jenere apati jenerasyon distribye ap jwe 
yon wòl enpòtan nan devlope yon rezo elektrik ki pi rezistan ak pi pwòp epi ede New 
York atenn 50 pousan l nan objektif 2030. Li esansyèl ke nou devlope limit emisyon lè 
epi kontwole pou pwoteje sante piblik kòm nap kreye sistèm enèji avni an.”  
 
Sous jenerasyon distribye ki te kouvri daprè nouvo règleman sa enkli inite ki bay kouran 
akoutèm pou etablisman yo pandan gwo demann elektrisite. Sous sa yo, ki pwodui plis 
pase 150 kilowatt (kW) nan rejyon Vil New York ak plis pase 300 kW nan rès eta, ta 
egzije pou reponn a nouvo limit emisyon sa yo amwenske li itilize sèlman pou bi ijans 
tankou pann kouran. Sous jenerasyon distribye ki egziste deja ki pa reponn a standa 
revize a ka enstale ekipman kontwòl pou reponn a limit nouvo emisyon yo. DEC te 
travay avèk Depatman Sèvis Piblik Eta ansanm avèk yon Sistèm Operatè Endepandan 
New York pou asire ke nouvo règleman sa pa menase fyabilite rezo elektrik la.  
 
New York te fè pwogrè enpòtan pou reponn a NAAQS aplikab nan enplemnate 
pwogram pou redwi emisyon apati izin kouran yo ansanm avèk lòt gwo sous, motè 
veyikil, e menm penti ak lòt pwodui konsomatè yo. Depi 2009, tou New York te konfòme 
avèk NAAQS pou patikil matyè rafine, e kouch ozòn nan te dekline pandan dènye 
deseni an. Zòn Metropoliten Vil New York, toutfwa, pa reponn a NAAQS pou ozòn e li 
pa pral reponn a nouvo ozòn NAAQS la ki pi ozone enèjik ke EPA te adopte nan oktòb 
2015 san rediksyon emisyon adisyonèl. 
 
Direktè Konsèy Defans Resous Natirèl Enèji Lès Jackson Morris te deklare, “Sa a 
se yon gwo etap pou lè pwòp ak sante piblik. Nou konplimante Gouvènè Cuomo 
ansanm avèk Komisyonè DEC pa entèrim paske li te rekonèt bezwen pou konble sa ki 
se aktyèlman yon gwo fay nan règleman eta, epi redwi depandans nou sou jeneratè 
dyezèl sal yo. Nap rete tann pou n angaje nan pwosesis kòmantè piblik pou finalize osi 
fò yon règleman ke posib, kidonk asire ke entansifikasyon lokal, pwodiksyon enèji daprè 
inisyativ Refòme Vizyon Enèji a pral ede bay rediksyon polisyon ak benefis sante piblik 
nou bezwen.” 
 
Prezidan ak PDG Pwodiktè Enèji Endepandan New York Gavin Donohue te 
deklare, “Pwopozisyon DEC se yon etap nan direksyon yon apwòch rezonab pou 
kesyon politik ki enplike lè pwòp. Li toutafè apwopriye ke jenerasyon distribye a ap rete 
nan menm standa osijè emisyon tankou tout lòt jeneratè an gwo yo, e IPPNY ap rete 
tann pou l travay avèk DEC pou amelyore règlemantasyon an.” 
 
Direktè Adjwen WE ACT pou Jistis Anviwonman Cecil Corbin-Mark te deklare, “Lè 
pwòp se yon kondisyon preyalab pou bon jan kalite poumon ak mwens opresyon ak 

ospitalizasyon. Gouvènè Cuomo ak Komisyonè pa Entèrim DEC Seggos ap fè li klè 
avèk piblikasyon Pati 222 DG Règleman kòmantè piblik pou kominote yo tankou 
Harlem, El Barrio ak Washington Heights pap bezwen rete tann yon lòt deseni anvan ke 
lè ak poumon yo pwoteje de dèlko rezèv sal yo. Nou remèsye Gouvènè a paske DEC te 
pibliye règleman sa ke yo tap tann depi lontan e nou kanpe pare pou travay avèk 
Gouvènè a ansanm avèk Komisyonè Seggos pou redwi ospitalizasyon ak opresyon epi 
netwaye lè a nan kominote ki pi vilnerab yo nan eta lè yo fè règleman sa vin osi fò ke 
posib grasa pwosesis kòmantè piblik.”  
 
Ou ka wè règleman ki pwopoze a nan: 
http://www.dec.ny.gov/regulations/104274.html.  
 
Yo ka voye kòmantè sou Pati 222 a nan: 
John Barnes, P.E.  
NYSDEC 
625 Broadway 
Albany, NY 12233-3250 
(518) 402-8396 
Imèl: air.regs@dec.ny.gov  
 
Odyan piblik la ap fèt nan mwa fevriye nan Vil New York, Avon ak Albany. Yap bay plis 
enfòmasyon sou reyinyon an nan yon lòt dat. 

